
گەشبین تاهیر یاریزانی فوتساڵی پێشووی یانەی ئافرۆدێت:

پێویستە چاكسازی وەرزش و 
تەواوی سێكتەرەكان بگرێتەوە

* گرنگیـــدان بـــە یاریـــی فوتســـاڵی كوردســـتان 
لـــە چ ئاســـتێكدا دەبینیـــت؟

- لـــە ســـاڵانی پێشـــووتر زۆر گرنگـــی پـــێ نـــەدراوە، 
بـــەڵام لـــەم دواییانـــەدا گرنگیـــی زۆری پێـــدراوە و 
لـــە ئاســـتێكی زۆر پێشـــكەوتوودایە، تـــا راددەیـــەك 

یانەكانیـــش لـــەم شـــێوازەی رازیـــن.
* ئەنجامدانـــی یـــەك پاڵەوانێتـــی وەكـــو خـــول بـــۆ ئێـــوە 

تـــا چەنـــد گرنگـــە؟
ـــەكان باشـــە و هۆكارێكـــە  ـــۆ یان ـــە ب ـــەم شـــێوازە خول - ئ
بـــۆ بەرەوپێشـــچوونیان و ئاســـتی یاریزانـــان و یانەكانیـــش 

زیاتـــر بـــەرز دەبێتـــەوە.
* چـــی بكرێـــت بـــۆ ئـــەوەی یاریـــی فوتســـاڵ ئاســـتی 

بـــەرز ببێتـــەوە و قۆناغـــی باشـــتر ببڕێـــت؟
-پێویســـتە یاریزانانـــی یاریـــی فوتســـاڵ زیاتـــر گرنگییان 
مـــاددی و مەعنەوییـــەوە،  لـــە رووی  بدرێـــت  پـــێ 
خێزانەكانیـــش رێگـــری نەكـــەن لـــە رۆڵەكانیـــان بـــۆ 
ــاو  ــە نـ ــان لـ ــەری خۆیـ ــی كاریگـ ــن رۆڵـ ــەوەی بتوانـ ئـ

گۆڕەپانـــەكان ببینـــن.
* گرفتـــی ئـــەم یارییـــە زیاتـــر لـــە چیـــدا رەنـــگ 

دەداتـــەوە؟

- لـــە رووی نەبوونـــی یاریـــگا و مووچـــە گرفـــت هەیـــە 
و ئەوانـــە بـــۆ یاریزانـــان هەمـــووی گرفتـــە، زۆربـــەی 
یانـــەكان مووچەیـــان نییـــە، ئەمـــەش گرفتـــە لـــە بـــەردەم 

فوتســـاڵ.
*بەرنامەت بۆ داهاتووی خۆت چییە؟

ــردن  ــەر كاركـ ــەرەتاوە لەبـ ــە سـ ــن لـ ــاڵ مـ ــۆ ئەمسـ - بـ
و خوێنـــدن نەمتوانـــی لەگـــەڵ یانەكـــەم بـــەردەوام بـــم، 
بـــەڵام بەرنامـــەی خـــۆم هەیـــە بتوانـــم ئاســـتی خـــۆم بـــە 

شـــێوازێكی باشـــتر بـــەرز بكەمـــەوە.
دەرەوەی  یاریزانانـــی  بـــۆ  پەنـــا  یانـــەكان  *زۆرجـــار 
ـــەی  ـــەو بۆچوون ـــەن، لەگـــەڵ ئ هەرێمـــی كوردســـتان دەب

ــش؟ ــە پێـ ــی دەرەوە بێتـ یاریزانـ
ــە  ــان لـ ــە خۆمـ ــم، چونكـ ــەوەدا نیـ ــەڵ ئـ ــر، لەگـ -نەخێـ
كوردســـتان یاریـــزان و راهێنـــەری زۆر بەتوانامـــان هەیـــە، 
بۆیـــە پێویســـت نـــاكات پشـــت بـــە تواناكانـــی یاریزانـــان و 
راهێنـــەری بیانـــی ببەســـتین، ئـــەو گرنگییـــەی كـــە بـــە 
یاریزانـــی دەرەوە دەدرێـــت بـــە یاریزانـــی كـــورد بدرێـــت 

ئاســـتی زۆر باشـــتر پێشـــكەش دەكـــەن.
ـــە وەرزش  ـــووە چاكســـازی ل ـــەوە نەهات ـــی ئ ـــا كات * ئای

بكـــرێ؟

دیمانە: كارزان كانەبی

قەزا و ناحیەكانی سنوری پارێزگای سلێمانی خاوەنی چەندین كچ و كوڕە یاریزانی بەتوانان لە یارییە 
وەرزشییەكان، كە چاوەڕوانی دواڕۆژێكی گەشیان لێ دەكرێت، یانەكانی كوردستانیش بەردەوام دەرگایان 
بۆ یاریزانان لە سەر پشت بووە بۆ خزمەتكردنیان، تیپی فوتساڵی یانەی ئافرۆدێتی سلێمانییش یەكێكە لەو 
تیپانەی كە خزمەتی زۆری یاریزانانی كچ دەكات لە سنووری پارێزگای سلێمانی. گەشبین تاهیر یەكێكە لە 
كچە یاریزانە بەتواناكانی پێشووی یانەی ئافرۆدێت و لەدایكبووی ساڵی 1998ی قەرەداغە و قوتابیی كۆلیژی 

ئادابە لە بەشی جوگرافیا، ئەمساڵیش لەگەڵ هیچ یانەیەك گرێبەستی نەكردووە و دەیەوێت لە داهاتوو بۆ یەكێك 
لە یانەكانی كوردستان یاری بكات، ئێمەش لە نزیكەوە چەند پرسیارێكمان ئاراستەی كرد و ئەویش بەمجۆرە وەڵامی 

پرسیارەكانی گۆڤاری گوڵانی دایەوە.

-بەڵـــێ پێویســـتە چاكســـازی ســـێكتەری وەرزش و تـــەواوی 
ـــان  ـــە ژی ســـێكتەرەكان بگرێتـــەوە، چونكـــە وەرزش بەشـــێكە ل

و پێویســـتە زیاتـــر خزمـــەت بكـــرێ.
ـــۆ لایەنـــی بەرپرســـی وەرزشـــی  * داواكاری و پێشـــنیارت ب

چییـــە؟
- داواكاری مـــن بـــۆ بەرپـــرس و لایەنـــەكان ئەوەیـــە كـــە 
ئاوڕێـــك لـــە وەرزش بدرێتـــەوە، چـــۆن گرنگـــی بـــە وەرزشـــی 
كـــوڕان دەدرێـــت، بـــە هەمـــان شـــێوە پشـــتگیری و یارمەتیـــی 

ـــش بكـــەن. ـــە وەرزشـــی كچانی ـــان پێشـــكەش ب خۆی
* وەكو كچە یاریزانێك خەونی وەرزشیت چییە؟

ـــۆ  ـــە ببمـــە یاریزانێكـــی ســـەركەوتوو، ب ـــی مـــن ئەوەی - خەون
ئـــەوەی هانـــی هەمـــوو كچـــان بـــدەم كـــە حـــەز بـــە وەرزش 

بكـــەن و بێنـــە نـــاو دونیـــای وەرزش.
*بە ئاستی چ یاریزانێكی نێودەوڵەتی سەرسامی؟

-كریستانۆ رۆنالدۆ.
* ئەگەر شتێكت ماوە لە كۆتاییدا؟

-زۆر ســـوپاس بـــۆ گۆڤـــاری گـــوڵان بـــۆ ئـــەو خزمەتـــە 
بەهیـــوای  دەیـــكات،  ناوخـــۆ  وەرزشـــی  بـــە  بەرچـــاوەی 
ئەوەشـــم لـــە كوردســـتان زیاتـــر گرنگـــی بـــە یاریزانانـــی 

بدرێـــت. فوتســـاڵ 

تـــۆڕی دیڤێنســـا ســـێنترالی ئیســـپانی، كـــه‌ لـــه‌ 
ریـــال مه‌دریـــد نزیكـــه‌ رایگه‌یانـــد داڤیـــد ئالابـــای 

بایـــرن  یانـــەی  یاریزانـــی  نه‌مســـایی 
لـــه‌  گرێبه‌ســـتی  چه‌ندیـــن  میونیـــخ 
بـــۆ  ئینگلیـــزی  خولـــی  یانه‌كانـــی 
هاتـــووه‌، بـــه‌ تایبه‌تـــی لـــه‌ یانـــه‌ی 
ریـــال  ئـــه‌و  بـــه‌ڵام  لیڤه‌رپوولـــه‌وه‌، 

هه‌ڵبـــژاردووه‌. مه‌دریـــدی 
بـــه‌  ئالابـــا  ده‌ڵێـــت،  ســـه‌رچاوه‌كه‌ 
رازی  مه‌دریـــد  ریـــال  گرێبه‌ســـتی 
ـــۆ مـــاوه‌ی ســـێ ســـاڵه‌ و  ـــووه‌، كـــه‌ ب ب
ـــۆرۆ  ـــۆن ی ـــۆ هـــه‌ر ســـاڵێك 10 ملی ب

وه‌رده‌گرێـــت.
بایـــرن  یاریزانـــی  ئالابـــای 

ئه‌مســـاڵدا  هاوینـــی  لـــه‌  میونیـــخ، 
یانه‌كـــه‌ی  له‌گـــه‌ڵ  گرێبه‌ســـتی 
تـــەواو دەبێـــت و یانه‌كـــه‌ جێده‌هێڵێـــت.
بـــه‌ گوێـــره‌ی ســـه‌رچاوه‌كه‌ ئالابـــا 

یاریكردنـــی  ئـــاره‌زووی  خـــۆی 
هه‌یـــه‌،  مه‌دریـــد  ریـــال  بـــۆ 

بـــه‌  راســـته‌وخۆ  بۆیـــه‌ 
ریـــال  گرێبەســـتی 
رازی  مه‌دریـــد 

بـــووه‌.

راپۆرتـــه‌ رۆژنامه‌وانییـــه‌كان لـــه‌ ئیســـپانیا ئاشـــكرایان 
ڤایرۆســـی كۆرۆنـــا  بـــه‌  تووشـــبوونی  ســـه‌ڕه‌رای  كـــرد، 
ئه‌ســـتێره‌ی  رۆناڵدینیـــۆی  بـــه‌ڵام  ده‌ســـتگیركردنی،  و 
پێشـــووی به‌ڕازیلـــی، لـــه‌ كۆتاییه‌كانـــی ســـاڵی 2020 

كۆكردووه‌تـــه‌وه‌. دۆلاری  ملیۆنێـــك  نزیكـــه‌ی 
ــهات  ــه‌ رووداو و پێشـ ــۆ لـ ــۆ رۆناڵدینیـ ــاڵی 2020 بـ سـ
هـــۆی  بـــه‌  پاراگـــوای  لـــه‌  ســـه‌ره‌تا  بـــوو،  چڕوپـــڕ 
به‌كارهێنانـــی پاســـه‌پۆرتی ســـاخته‌وه‌ ده‌ســـتگیركرا، كـــه‌ 

ئـــازاد كـــرا دووچـــاری ڤایرۆســـی كۆرۆنـــا بـــوو.
له‌گـــه‌ڵ ئه‌وه‌شـــدا رۆژنامـــه‌ی ئێـــل پاییســـی ئیســـپانی 
بـــرای،  رۆبێرتـــۆی  و  رۆناڵدینیـــۆ  كـــردووه‌،  ئاشـــكرای 
هه‌فته‌كانـــی  لـــه‌  كاره‌كانیه‌تـــی  به‌ڕێوه‌بـــه‌ری  كـــه‌ 
ــان  ــه‌زار دۆلاریـ ــه‌ی 788 هـ ــاڵی 2020 نزیكـ كۆتایـــی سـ

كۆكردووه‌تـــه‌وه‌.
ئه‌ســـتێره‌كه‌ی پێشـــووی به‌ڕازیـــل لـــه‌ لایـــه‌ن یانـــه‌ی 
ـــۆز  ـــو باڵی ـــی وه‌ك ـــرۆی به‌ڕازیل پێشـــووی ئەتلەتیكـــۆ مینیێ
ده‌ستنیشـــان كـــرا بـــۆ ئـــه‌وه‌ی بـــه‌ یاریگـــه‌ نوێیه‌كـــه‌ی 
یانه‌كـــه‌ بناســـێنێت، هه‌روه‌هـــا له‌لایـــه‌ن به‌رپرســـانی شـــاری 
بیلـــۆ هۆریزۆنتـــی وه‌ك هاووڵاتیـــی شـــه‌ره‌ف دیاریـــی كـــرا، 
ـــدا داهاتێكـــی  ـــاوه‌دا ئه‌نجامی ـــه‌و ن ـــر ئ ـــه‌و كارانه‌شـــی له‌ژێ ئ

ــوو. ــان هه‌بـ زۆریـ
هه‌روه‌هـــا رۆناڵدینیـــۆ له‌گـــه‌ڵ  

هونه‌رمه‌نـــدی  كۆمه‌ڵێـــك 
لـــه‌  به‌شـــداری  به‌ڕازیلـــی 
ڤیدیـــۆ كلیپێكـــدا كـــرد، جگـــه‌ لـــه‌وه‌ 
نـــاوی  له‌ژێـــر  مـــه‌ی  براندێكـــی دروســـتكردنی 
ئـــه‌ودا راگه‌یانـــدرا، دواتریـــش بـــووه‌ ئایكۆنـــی ریكلامـــی 
ئه‌مانـــه‌  كـــه‌  فیفـــا،  به‌ناوبانگـــی  ڤیدیۆیـــی  یاریـــی 
بـــۆ رۆناڵدینیـــۆ ده‌ســـت خســـتووه‌. هه‌مـــووی داهاتـــی 

رۆناڵدینیـــۆی ته‌مـــه‌ن 40 ســـاڵه هـــه‌ر لـــه ســـاڵی‌ 2020 
ـــرا  ـــل بۆلســـۆنارۆ پێشـــوازی ك ـــه‌رۆكی به‌ڕازی ـــه‌ن س ـــه‌ لای ل
ـــه‌ باڵیـــۆزی گه‌شـــتیاری وڵاته‌كـــه‌ی ده‌ستنیشـــان كـــرا،  و ب
راپۆرتـــه‌كان بـــاس لـــه‌وه‌ ده‌كـــه‌ن ئـــه‌م بابه‌تـــه‌ وای كـــرد 
رۆناڵدینیـــۆ لـــه‌ لایـــه‌ن حكوومه‌تـــی پاراگوایـــه‌وه‌ ئاســـانتر 

ـــت. ـــازاد بكرێ ئ
رۆژنامـــه‌ی ئیـــل پاییـــس دواجـــار ئاشـــكرای كـــردووه‌، 
رۆناڵدینیـــۆ خـــۆی ئامـــاده‌ كـــردووه‌  ئه‌مســـاڵ فیلمێكـــی 
دۆكیۆمێنتـــاری له‌ســـه‌ر ژیـــان و كاروانـــی وه‌رزشـــیی 

ـــه‌وه‌. خـــۆی بڵاوبكات

ئالابارۆنالدینیۆ بووە ملیۆنێر
لە خولی ئیسپانیا نزیکە

رۆژنامـــه‌ی لیكیپـــی فه‌ره‌نســـی پێكهاتـــه‌ی نموونه‌یـــی 
بـــۆ ســـاڵی 2020 بڵاوكـــرده‌وه‌ و هه‌ریه‌كـــه‌ لـــه‌ لیۆنێـــل 
مێســـی و كریســـتیانۆ رۆناڵـــدۆ و محه‌مـــه‌د ســـه‌ڵاح لـــه‌ 

پێكهاته‌كـــه‌دا بوونیـــان نییـــه‌.
رۆژنامـــه‌ی لیكیـــپ بـــۆ ســـاڵی2020  پێكهاتـــه‌ی 
میونیـــخ،  بایـــرن  یاریزانانـــی  و  بڵاوكـــرده‌وه‌  نموونه‌یـــی 
كـــه‌ لـــه‌ وه‌رزێكـــدا پێنـــج نازناویـــان بـــرده‌وه‌ كۆنتڕۆڵـــی 
ـــه‌ی  ـــه‌ پێكهات ـــان ل ـــج یاریزانی ـــردووه‌ و پێن ـــان ك پێكهاته‌كه‌ی

ده‌بینرێـــن. نمونه‌یـــی 
ـــزان  ـــه‌ ســـێ یاری ـــوول ب ـــه‌ی لیڤه‌رپ ـــه‌دا یان ـــه‌ پێكهاته‌ك ل
دوای  یانه‌یـــه‌  ئـــه‌م  ئـــه‌وه‌ی  دوای  كـــردووه‌  به‌شـــداری 
ســـی ســـاڵ بـــۆ یه‌كه‌مجـــار نازنـــاوی خولـــی نایابـــی 
محه‌مـــه‌د  لـــه‌  هه‌ریه‌كـــه‌  بـــه‌ڵام  بـــرده‌وه‌،  ئینگلیـــزی 

ســـه‌ڵاح و ســـادیۆ مانـــێ لـــه‌ پێكهاته‌كـــه‌دا نیـــن.
نێیمـــار نـــاوی لـــه‌ پێكهاته‌كـــه‌ هه‌یـــه‌، بـــه‌ڵام هه‌ریه‌كـــه‌ 
نمونه‌یـــی  پێكهاتـــه‌ی  لـــه‌  كریســـتیانۆ  و  مێســـی  لـــه‌ 

رۆژنامـــه‌ی لیكیـــپ دانه‌نـــراون.
پێکهاتەکە بەمشێوەیە:
گۆڵپارێز: مانوێل نویه‌ر

دایـــك،  ڤـــان  ئارنۆڵـــد،  ئالێكســـانده‌ر  به‌رگریـــكار: 
دێڤیـــس ئالفۆنســـۆ  رامـــۆس، 

جۆشـــوا  ئالكانتـــارا،  تیاگـــۆ  نێیمـــار،  ناوه‌راســـت: 
برۆیـــن دی  كیڤـــن  كیمیـــچ، 

هێرشبه‌ر: كه‌ریم بێنزێما،  لیڤاندۆڤسكی.

باشترینی ئاسیا 
دەستنیشانکرا

رۆژنامه‌ی لیكیپ پێکهاتەی 
ساڵی ٢٠٢٠ خۆی دەستنیشانکرد

ــوور  ــای باشـ ــی كۆریـ ــن یاریزانـ ــگ میـ ــۆن هیونـ سـ
و یانـــه‌ی تۆتنهـــام وه‌كـــو باشـــترین یاریزانـــی ئاســـیا 
بـــۆ ســـاڵی 2020 ده‌ستنیشـــانكرا و خه‌ڵاتـــی تۆپـــی 
و  ســـپۆرت  فۆكـــس  كه‌ناڵـــی  له‌لایـــه‌ن  زێڕینـــی 
پێبه‌خشـــرا. ئاســـیای  ســـپۆرتی  تیتـــان  رۆژنامـــه‌ی 

 14 و  ئاســـیا  رۆژنامه‌نووســـی   37 ســـاڵانه‌ 
ـــی  ـــۆ باشـــترین یاریزان ـــی ده‌نـــگ ب رۆژنامه‌نووســـی بیان
رابـــردووش  ســـاڵی  بـــۆ  و  ده‌ده‌ن  ئاســـیا  لـــه‌  ســـاڵ 
پێـــش  و  بـــرده‌وه‌  گـــره‌وه‌ی  تۆتنهـــام  ئه‌ســـتێره‌كه‌ی 

كه‌وتـــه‌وه‌. ركابه‌ره‌كانـــی 
لـــه‌ پلـــه‌ی دووه‌مـــی باشـــترین یاریزانانـــی ئاســـیا 
ســـه‌ردار ئه‌زموونـــی ئێرانـــی هـــات، كـــه‌ لـــه‌ خولـــی 
رووســـیا یـــاری ده‌كات و لـــه‌ پلـــه‌ی ســـێیەم جۆنیـــۆر 
نێگـــراو و لـــه‌ پلـــه‌ی چواره‌میـــش ئه‌ندریـــاس ئینیێســـتا 
نـــاوی هـــات، كـــه‌ لـــه‌ خولـــی ژاپۆنـــی یـــاری ده‌كات.
به‌شـــار ڕه‌ســـه‌ن یاریزانـــی عێراقـــی پێشـــووی یانـــه‌ی 
ــاری  ــه‌ری یـ ــی قه‌تـ ــه‌ خولـ ــتا لـ ــه‌ ئێسـ ــپۆلیس، كـ پێرسـ
ـــدی دوازده‌یه‌مینـــی باشـــترینی ئاســـیا  ـــه‌ ریزبه‌ن ده‌كات ل

هـــات. 

وەرزشی  یانەی  پێی  تۆپی  تیپی 
دەربەندیخان ئەم وەرزە بە پێكهاتە و ستافێكی 
راهێنەرانی جیاواز دەستی بە ئامادەكارییەكان 
كرد، بۆ بەشداریكردن لە خولی نایابی یانەكانی 
یانەكەش  كارگێڕیی  دەستەی  كوردستان، 
بەئامانجی بەدەستهێنانی ئەنجامی شایستە، 
گۆڵكارە  و  هێرشبەر  باشترین  لە  یەكێك 
ریزی  هێنایە  كوردستانی  بەتواناكانی 
پێشتر  كە  كاكەمینە  عەلی  تیپەكەی، 
هێرشبەری یانەی شێروانەی كەلار بوو، لە 
چوار گەڕی رابردووی خولەكەدا ئاستێكی 
بەرزی لەگەڵ یانەی دەربەندیخان پێشكەش 
چەندین  وەرزە  ئەم  چەندە  هەر  كردووە، 
گۆڵكارە  لەم  گرێبەستیان  داوای  یانە 
كردووە، بەڵام ناوبراو لە پێناو یاریكردن 
بۆ دەربەندیخان سەرجەم گرێبەستەكانی 
عەلی  بارەشەوە  لەم  كردۆتەوە،  رەت 
یانەی  هێرشبەری  كاكەمینە 
دەربەندیخان بۆ گۆڤاری گوڵان گوتی: 
ئەمساڵ  دەربەندیخان  یانەی  »وەكو 
ببینە  كە  هەیە  ئەوەمان  ئارەزووی 
یانەكانی  نایابی  خولی  پاڵەوانی 
گەڕەی  چوار  لەم  كوردستان، 
باشی  بە  یارییەكان هەموو شتەكان 
یاریزانانیش پێش  بەرێوە چووە، وەكو 
هەموو شتێك هیوای ئەوەمان هەیە كە نازناو ببەینەوە بۆ 
بوون  هەوڵی  دواتریش  خۆشەویست،  دەربەندیخانی  شاری 
بە گۆڵكاری خولی كوردستان دەدەم«، لە بارەی گرفتی 
تیپەكەش عەلی كاكەمینە گوتیشی: » سوپاس بۆ خوای 
گەورە تاكو ئێستا هیچ گرفتێكمان نییە، من پێش حەوت 
حەزم  و  كردووە  یاریم  دەربەندیخان  هەڵبژاردەی  بۆ  ساڵ 
كردووە یارمەتی ئەو تیپە بدەم بۆیە هاتوومەتە یانەكە، لە 
ئێستتاشدا گرێبەستی ژمارەیەكی زۆری یانەكانی خولی 
كوردستان و عێراقم رەت كردۆتەوە، لە پێناو یاریكردن بۆ 
تواناماندا  لە  هەرچی  ئەمساڵیش  دەربەندیخان،  یانەی 
دەربەندیخان،  یانەی  سەرخستنی  بۆ  ناكەین  درێخی  بێت 
لوتكەدا  لە  تیپە  ئەو  دەمانەوێ  دیكەش  قۆناخەكانی  بۆ 
بكرێ  پێمان  ئەوەی  لایەك  هەموو  هیمەتی  بە  بێت، 
ئەنجامی دەدەین، بۆ ئەوەی لە یارییەكانی داهاتوو ئاست و 
ئەنجامی شایستەمان هەبێت، تا هەنگاو بە هەنگاو ئاستی 

راستەقینەی خۆمان پێشكەش بكەین.

عەلی كاكەمینە: 
لە پێناو دەربەندیخاندا زۆر 
گرێبەستم رەت كردەوە

كاوە حەسۆ
یارمەتی وەرزشی رۆژئاوا 

دەدات
كاوە حەســۆی گۆڵپارێــزی پێشــووی یانــەی وەرزشــیی 
پێشــمەرگەی هەولێــر ئــەم وەرزەش بــۆ دوو ســاڵ لــە ســەر 
خولــی  دووی  پلــە  فێســتای   )Viteesa بۆتیپــی)  یــەك 
هۆڵەنــدی یــاری دەكات، كاوە ئــەم وەرزەش دەیەوێــت لەگــەڵ 
ئــەو یانەیــە درێــژە بــە ئەنجامــە باشــەكانی بــدات، هەرچەنــدە 
یانەكانــی  ریــزی  لــە  گرێبەســتی  چەندیــن  وەرزەش  ئــەم 
پێگەیشــتووە،  هۆڵەنــدی  خولەكانــی  لــە  بەشــدار  دیكــەی 
بــەڵام ئــەو مانــەوەی لەگــەڵ ئــەو یانەیــە راگەیانــد، كاوە 
دەیەوێــت وەكــو كوردێكــی رۆژئــاوا لــە رێگــەی وەرزشــەوە 
بنێرێــت،  رۆژئــاوا  وەرزشــكارانی  بــۆ  هــاوكاری  چەندیــن 
لــەم بارەشــەوە كاوە حەســۆی گۆڵپارێــزی یانــەی فێســتای 
هۆڵەنــدی بــۆ گۆڤــاری گــوڵان گوتــی: »ئێســتا بەفەرمــی 
گرێبەســتم لەگــەڵ یانــەی فێســتای هۆڵەنــدی درێژكردۆتــەوە 
ــەرز پێشــكەش بكــەم لەگــەڵ  ــم ئاســتێكی ب ــەوەی بتوان ــۆ ئ ب
ئــەو یانەیــە، لەلایــەن هەریــەك لــە یانەكانــی)HBS( پلــە 
بــەڵام  كــراوە،  پێشــكەش  گرێبەســتم   )Lion daas( دوو 

ئــەوەی  بــۆ  رەتكردۆتــەوە،  گرێبەســتەكانم 
بــم،  بــەردەوام  خــۆم  یانەكــەی  لەگــەڵ 
وەرزشیشــەوە  رێــگای  لــە  دەمــەوێ 
هاوكاری بۆ رۆژئاوا بنێرم، و پێشــتریش 
كچانــی  بــۆ  ئەمســاڵ  ناردوومــە، 

عامــودا كــە كــە بوونــە پاڵەوانــی 
توانیمــان  ســووریا  خولــی 
مەشــقیان  ســەربازگەیەكی 
ــدا،  ــە هۆڵەن ــەوە ل ــۆ بكەین ب
هــەوڵ دەدەم بڕوانامەیەكــی 
بەدەســت  راهێنــەری 
مەشــقدانەوە  بــۆ  بهێنــم 
ئێســتاش  بڕوانامــەی  و 
جــۆری )C(م بەدەســت 
هــەوڵ  بۆیــە  هێنــاوە، 
بــەرز  بڕوانامــەی  بــۆ 
بەرنامــەم  لــە  دەدەم، 
ــوودا  ــە داهات ــە ل داهەی
داوام  یانەیــەك  هــەر 
دەمەوێــت  بــكات 

بــۆ  بكــەم،  پاڵپشــتییان 
بــەڵام  ئامــادەم،  كوردســتانیش 
راهێنەرێكــی  وەكــو  دەمــەوێ 
زانیــاری  پــڕ  و  بەئەزمــوون 

كوردســتان. بگەرێمــەوە 

خولـــی  یارییەكانـــی  بوونـــەوەی  نزیـــك  لەگـــەڵ 
فوتســـاڵی یانەكانـــی عێراقـــی بـــۆ ئاســـتی كچـــان، 
تیپەكانی شـــارەكانی ناوەڕاســـت و باشـــووری عێراق پەنا 
ـــی  ـــەن لەگـــەڵ یاریزانان ـــی گرێبەســـت دەب ـــۆ مۆركردن ب
یانەكانـــی كوردســـتان، یانـــەی زەورای شـــاری بەغـــدا 
ئەمســـاڵ دەیەوێـــت ئاســـت و ئەنجامێكـــی گـــەورەی لـــە 
ـــە  ـــە ل ـــت، بۆی ـــی هەبێ ـــی فوتســـاڵی عێراق ـــی نایاب خول
یەكـــەم هەنـــگاودا گرێبەســـتی لەگـــەڵ كچـــە یاریزانـــی 
كـــوردی شـــاری هەڵەبجـــەی شـــەهید )بێریڤـــان جـــەلال( 
مـــۆر دەكات، لەبـــارەی چوونـــی ئـــەم یاریزانـــەش بـــۆ 
ریـــزی یانـــەی زەورا، لـــەم بارەشـــەوە بێریڤـــان جـــەلال بـــۆ 
ــەك  ــەر یـ ــاڵ لەسـ ــی: »دووسـ ــوڵان گوتـ ــاری گـ گۆڤـ

ــردووە  ــم كـ ــدا یاریـ ــادی بەغـ ــەی بیـ ــۆ یانـ ــن بـ مـ
و ئەنجامـــی بـــاش و شایســـتەم لەگـــەڵ ئـــەو 

ـــی دیكـــە  ـــە یانەكان ـــووە، بۆی ـــە هەب یانەی
چاویـــان لەســـەرمان بـــوو، 

بـــەر لـــە دەســـتپێكی 
كوردســـتان  خولـــی 
یانەیـــە  ئـــەو 

ــردم  ــوە كـ ــدی پێـ پەیوەنـ
بـــۆ یاریكـــردن لەخولـــی عێراقـــی، ئێمـــە لەگـــەڵ یانـــەی 
ـــان  ـــی گەورەم ـــتان هیوایەك ـــی كوردس ـــە خول ـــان ل چۆم
ـــن،  ـــە دەكەی ـــاوی خولەك ـــەری لەســـەر نازن ـــە و ركاب هەی
وەكـــو یاریزانێكـــی كوردیـــش، بـــۆ مـــن مێژوویەكـــی جـــوان 
ــەورەی عێراقـــی  ــۆ یانەیەكـــی گـ ــاری بـ ــە یـ دەبـــێ كـ
دەكـــەم و دەبێتـــە شـــانازی كـــە بتوانـــم مێژوویەكـــی 
جـــوان بـــۆ خـــۆم بنووســـمەوە، وەكـــو تاكـــە یاریزانـــی 
ـــە  ـــەك هەفت ـــۆ مـــاوەی ی ـــەی زەورا ب ـــورد لەگـــەڵ یان ك
لـــە شـــاری دهـــۆك بەشـــداریی كەمپێكـــی مەشقیشـــم 
كـــرد، لەگـــەڵ ئـــەو یانەیـــەش بـــەردەوام لەمەشـــقدا دەبـــم 
ــۆ  ــە بـ ــش ئامادەكارییـ ــۆ منیـ ــی، بـ ــی عێراقـ ــۆ خولـ بـ
ــەوەی  ــۆ ئـ ــتان، بـ ــی و كوردسـ ــی عێراقـ ــەردوو خولـ هـ
بهێنـــم«،  بەدەســـت  شایســـتە  ئەنجامێكـــی  بتوانـــم 
بێریڤـــان جـــەلال لـــە بـــارەی هەبوونـــی گرێبەســـتی 
دیكـــەش گوتـــی: چەندیـــن یانـــەی دیكـــەی عێراقـــی 
ــن زەورام  ــەڵام مـ ــردووم، بـ ــێ كـ ــتیان لـ داوای گرێبەسـ
پـــێ باشـــتر بـــوو، بـــۆ ئـــەوەی بتوانـــم مێژووییەكـــی تـــازە 

لەگەڵیـــان بنووســـمەوە.

كچە یاریزانێكی كورد لە 
هەڵەبجەی شەهیدەوە 

دەچێتە بەغدا

